
Viris HPV a nan Lari a.

Asire w ke Tinedjè w la Pwoteje.
Deplizanpli, tinedjè ak jenn adilt ap enfekte avèk papilomaviris imen (HPV). Viris ki trè kontajye sa a enfekte 6 milyon 
nouvo moun chak ane nan peyi Etazini. Moun trape HPV nan kontak seksyèl e viris la pwopaje de yon moun a yon lòt, 
menm lè moun ki genyen l lan pa prezante okenn sentòm HPV.

Rezilta yo ka grav ni pou gason, ni pou fi. Gen sèten souch HPV ki ka lakòz kansè nan kòl matris, nan vajen, nan twou 
dèyè ak nan penis e yo ka lakòz veri jenital.

Menmsi tinedjè w la pa aktif seksyèlman, se pou li pwoteje. Gen ven milyon Ameriken aktyèlman ki enfekte avèk HPV 
lèfini kantite a ap ogmante toulèjou. Pa gen okenn tès ki pou detèmine si gason enfekte avèk HPV e byen souvan moun 
ki gen viris la pa prezante okenn sentòm, sa ki lakòz HPV a pwopaje.

Vaksen kont HPV a san danje e li efikas. Vaksen an se pa yon vaksen vivan, kidonk pitit ou pap enfekte avèk 
HPV. Vaksen an ka pwoteje pitit ou kont konsekans grav maladi komen sa a pote.

Pri vaksen an koute pa dwe yon anpechman pou pran vaksen an. Timoun ki gen 18 tan oswa ki pi jenn, ki 
pa gen asirans oswa ke asirans yo pap kouvri vaksen yo, yo elijib pou resevwa vaksen kont HPV gratis atravè 
pwofesyonèl swen sante ki patisipe nan Pwogram Vaksen pou Timoun (Vaccines for Children Program) oswa 
atravè depatman sante konte a.

Pale avèk pwofesyonèl ki bay pitit ou swen sante a jodiya sou vaksen kont HPV epitou pale avèk li sou 
kijan pou konsève dosye vaksinasyon pitit ou nan rejis vaksinasyon sou Entènèt la, ki rele Florida SHOTS 
e ki nan tout eta a.


